
Agahî derbarê vegerê de 
Çima hûn vê agahiyê werdigirin?
Hûn li Hollandayê ne û we serlêdana penaberiyê kiriye. Saziya 
Koçberî û Welatîbûnê (IND) li ser serlêdana we ya penaberiyê biryarê 
dide. Serlêdana we dikare were qebûlkirin an redkirin.  
Li jêr hûn dixwînin ka çi diqewime eger serlêdana we ya penaberiyê 
were redkirin. Eger IND biryar bide ku hûn (bi awayekî demkî) dikarin 
li Hollandayê bimînin, wê çaxê ev agahî ne ji bo we ye.  

Eger IND serlêdana we ya penaberiyê  
red bike
Eger IND serlêdana we ya penaberiyê red bike, destûra we tune ye ku 
hûn li Hollandayê an li Yekitiya Ewropayê bimînin. Hûn wê çaxê 
biryara vegerê werdigirin. Di vê biryarê de maweyek (demek) tê 
destnîşankirin ku divê hûn di nav wê de ji Hollandayê derkevin. Her 
wiha di vê de welatekî vegerê jî tê navandin. Bi gelemperî 28 roj 
dema we heye ku hûn derketina xwe ya ji Hollandayê organîze bikin. 
Hûn bixwe ji derketina xwe ya ji Hollandayê berpirsiyar in. Hûn 
dikarin di vî warî de alîkariyê werbigirin. Saziya Veger û Derketinê 
(DTenV) gava serlêdana we ya penaberiyê were redkirin bi we re 
têkiliyê datîne û dikare di dema derketinê de piştgiriya we bike.
Di hevdîtineke kesane de bi karmendekî DTenV re:
•	 hûn ê li ser rewşa xwe daxuyaniyê (şiroveyê) werbigirin
•	 hûn ê li ser derfetên vegerê biaxivin
•	� hûn ê agahiyê werbigirin ka DTenV û saziyên din dikarin çi ji bo we 

bikin
•	 tu dikarî pirsan bikî

Piştgirî ji bo vegerê
Hûn dikarin ji bo derketina xwe ya ji Hollandayê alîkariyê werbigirin. 
Ji bo mînak:
•	 alîkarî di amadekirina belgeyên rêwîtiyê de
•	 rezervekirin û dayîna heqê rêwîtiya we
•	 Rêberî di dema derketina we de
•	 piştgiriya darayî
•	� alîkarî ji bo destpêkirina jiyaneke nû li wî welatê ku hûn diçinê 

(wekî mînak alîkarî di dîtina kar de an destpêkirina xwendinekê)
Derfet li gorî kesan û welatan diguherin. Karmendê DTenV di vî warî 
de zêdetir agahiyê dide we.  

Girîng e ku bê zanîn
•	 Mafê we yê agahiyê li ser piştgiriya ji bo derketinê heye.
•	 Hûn dikarin xwe ji bo bernameyeke vegerê qeyd bikin.
•	� Heke serlêdana we ya penaberiyê were redkirin, hûn bixwe 

dernekevin û sûdê ji piştgiriyê negirin, hikûmeta Hollandayê 
dikare we neçar bike ku hûn derkevin.

Zêdetir agahî
DTenV bixweber bi we re têkiliyê datîne heke 
serlêdana we ya penaberiyê were redkirin.
Heke hûn bixwazin hê zûtir li ser piştgiriya ji bo  
vegerê biaxivin, hûn dikarin bi rêya navnîşana 
e-peyamberê (e-mail) info@dtenv.nl an bi telefona 
088-0777700 re têkiliyê bi DTenV re deynin.


